
Аннотация: Ушбу ишда таълим тизимини янада такомиллаштириш, 

хорижий давлатларнинг бу борадаги тажрибаларини ўзлаштириш ва таълим 

жараёнига татбиқ этиш олий таълим муассасаларининг устувор йўналиши 

экани, таълим жараёни мазмунини такомиллаштириш, унинг янги ўқув режа ва 

ўқув дастурларини ишлаб чиқиш ва амалиётга татбиқ этиш, янги ўқув 

адабиётларини яратиш ҳамда ўқитишнинг илғор методларини таълим 

жараёнига кенг жорий этишда педагогик кадрларни компетентлик 

салоҳиятининг ўрин келтирилган. 

зарубежных стран в этом отношении и применение в образовательном процессе, 

совершенствование содержания образовательного процесса, разработка и 

внедрение его новые учебные планы и образовательные программы, создание 

новой учебной литературы и место компетентностного потенциала 

педагогических кадров в широком внедрении в учебный процесс передовых 

методов обучения. 

Ҳозирги кунда, таълим тизимини янада такомиллаштириш, хорижий 

давлатларнинг бу борадаги тажрибаларини ўзлаштириш ва таълим жараёнига 

татбиқ этиш олий таълим муассасаларининг устувор йўналишига айланмоқда. 

Таълим жараёни мазмунини такомиллаштириш, унинг янги ўқув режа ва ўқув 

дастурларини ишлаб чиқиш ва амалиётга татбиқ этиш, янги ўқув 

адабиётларини яратиш, педагогик ва ахборот технологиялари ҳамда 

ўқитишнинг илғор методларини таълим жараёнига кенг жорий этиш ва бошқа 

вазифалар ижросини таъминлашда педагогик кадрларни компетентлик 

салоҳияти муҳим ўрин тутади. 

Компетентлик (ингл. “competence” – “қобилият”) – фаолиятда назарий 

билимлардан самарали фойдаланиш, юқори даражадаги касбий малака, маҳорат 

ва иқтидорни намоён эта олишини ифодалайди. Компетентлик тушунчаси 

таълим соҳасига психологик илмий изланишлар натижасида кириб келган. 

Психологик нуқтаи назардан компетентлик – ноанъанавий вазиятлар, 

кутилмаган ҳолларда мутахассиснинг ўзини қандай тутиши, мулоқотга 

киришиши, рақиблар билан ўзаро муносабатларда янги йўл тутиши, ноаниқ 

вазифаларни бажаришда зиддиятларга тўла маълумотлардан фойдаланишда, 

изчил ривожланиб борувчи ва мураккаб жараёнларда ҳаракатланиш режасига 

эгаликни англатади. 

Таълим жараёнида замонавий педагогик ва ахборот коммуникацион 

технологияларни қўллашда педагогнинг компетентлик салоҳияти муҳим ўрин 

тутади. Таълим жараёнида фаннинг хусусиятига қараб замонавий педагогик 

технологияларни танлаш ва дарс жараёнида педагог назарий билимлардан 

самарали фойдаланиш, юқори даражадаги касбий малака, маҳорат ва иқтидорни 

намоён эта олиши дарс самарадорлигини оширишда энг муҳим ўрни туради. 

Педагог қуйидаги педагогик маҳоратларга эга бўлиши шарт. Педагог шахсига 

қўйиладиган талаблар қуйидагича: 

1. Дарс бериш маҳорати. 

2. Тарбиялаш маҳорати. 

3. Ўқув-тарбия жараёнида инсонпарварлик тамойилларига ёндашувни 

таъминлайдиган шахсий сифатлар. 

4. Талабаларнинг билимларини холисона назорат килиш ва баҳолаш 

маҳорати. 

Дарс бериш маҳорати қуйидагиларда намоён бўлади: 

•касбий лаёқат ва эрудиция; 

•психологик-педагогик тайёргарлик; 

•таълим олувчиларни мустақил фикрлаш ва янги билимлар олишга 

ўргатиш маҳорати; 

• инновацион педагогик ва ахборот технологияларини эгаллаганлик, 

интернетнинг глобал тармоғи билан ишлаш бўйича амалий кўникмалар; 

• педагог кадрлар малакасини оширишнинг асосий шаклларини билиш; 



JOURNAL OF INNOVATIONS IN SCIENTIFIC AND EDUCATIONAL RESEARCH 

VOLUME6 ISSUE-6 (30- June) 

3 

 

• фанлараро алоқалардан фойдаланиш маҳорати; 

• нотиқлик санъати асосларини билиш. 

Педагогнинг талаба шахсини шакллантиришдаги етакчи ролини назарда 

тутиб, жамият унга доимо объектив тарздаги ва педагогнинг юксак заковати 

ҳамда унинг педагогик фаолиятига муносабатини белгиловчи шахс 

сифатларини эгаллашини қамраб олувчи юксак талабларни қўяди. Педагогнинг 

ғоявий эътиқоди унинг шахсий-маънавий сифатлари билан узвий боғланган. 

Билимдонлик – педагог учун шарт бўлган фазилат. Унинг вазифаси ўсиб 

келаётган авлодга инсоният жамғарган илмий билимларни очиб беришдир. 

Педагогик фаолиятнинг бу жиҳати педагоглардан чуқур билимдонлик, фан-

маданият, санъат, этиканинг турли соҳаларига оид билимлар, замонавий фан 

ютуқлари ва муаммоларини билишни талаб қилади. Ўз фанини яхши биладиган 

педагог талабаларни қизиқтириш, уларнинг фикрини кўзлаш, фан ва амалиётга 

манфаатдор муносабатни шакллантиришга қодирдир. 

Ўқитувчининг шахсий тарбияланганлик кўрсаткичлари ва мезонлари 

қуйидагича: 

- мулоқотчанлик - тил билиш, турли хил инсонлар билан мулоқотда бўлиш, 

жамоада ўзига хос ўринда туриш; 

- ватанпарварлик - ўлка ўтмиши, ҳозирги ҳаётига қизикиш, табиатга меҳр 

қўйиш ва уни асраш, ватанининг буюк кишилари билан фахрланиш; 

- фаоллик ва ташаббускорлик – ижтимоий ҳаётда фаол қатнашиш, 

ташаббускорлик, ташкилотчилик, ҳамма ишда ўрнак бўлиш; 

- ўзини-ўзи тарбиялаш - ахлоқий сифатларни таҳлил қилиш орқали ўзидаги 

камчиликларни қайта тарбиялашга интилиш, ўзини обьектив баҳолаш; 

- соғлом турмуш тарзига амал қилиш; 

- масъулиятлилик – ўз вазифасини сидқидилдан бажариш, олинган 

мажбуриятни ўз вактида аник бажариш, бошлаган ишини охирига етказа олиш; 

-ишчанлик - вақтдан тўғри фойдаланиш, ижтимоий меҳнатда фаоллик; 

-инсонпарварлик – жамоага қўшила олиш, катталарга ҳурмат, кичикларга 

иззат, муҳтожларга ёрдам бериш, меҳр-шафқатлилик, ғамхўрлик, самимийлик; 

-ҳалоллик - самимийлик, ростгўйлик, уз хатосини тан олиш, суз билан иш 

бирлиги, ваъдага вафо килиш, узгалар мулкига тегмаслик; 

-камтаринлик - кишилар орасида ажралиб туришга ҳаракат қилмаслик, 

ахлоқли бўлиш, ташқи кўриниши билан ажралиб турмаслик, мақтанчоқ 

бўлмаслик, босиқлик, оддийлик, соддалик, сиполик. 

Талабаларнинг билимларини холисона назорат қилиш ва баҳолаш 

маҳорати психологик, педагогик жиҳатдан ўқитиш ва тарбиялаш маҳорати 

билан узвий боғлиқдир. Педагог талабаларни билимлари ва маҳоратларини 

холисона баҳолаш тамойиллари, методлари ва механизмларини билиши, 

стандартлаштирилган тестларни ишлаб чиқиш, таълим олувчиларнинг 

ўзлаштиришини назорат қилишнинг турли шаклларини самарали қўллаш 

маҳоратига эга бўлиши керак. 

Олий таълим муассасаси педагоглари таълим-тарбия жараёнини 

компетентли бошқариш жараёнида қуйидаги вазифаларни бажаришлари керак 

бўлади: лойиҳалаштириш, ташкиллаштириш, таҳлил қилиш, назорат қилиш, 

мотивациялаш. 

Педагогларнинг компетентлиги бир қатор компонентларни ўз ичига олади 

ва унинг ютуғини кафолатлайдиган асосий омиллар ҳисобланади: юксак 

ғоявий-сиёсий савия, кенг дунёқараш, мукаммал билим, қобилият, креатив 

тафаккур, ташкилотчилик, ҳалоллик, адолатлилик, ташаббускорлик, 

коммуникативлилик, инсонпарварлик, янгиликларни тез қабул қилиш, 

меҳнатга ижодий ёндошув, касбий рефлекция, юқори имиж, мантиқий фикрлаш, 

педагогик деонтология, актёрлик маҳорати ва бошқалар. 

Педагог ўз фаолиятини ҳар куни рефлекция қилиш педагогнинг 

компетенциясини ривожланиб бориши учун муҳим замин ҳисобланади. Касбий 

рефлекция – ўз-ўзини билиш, ўз-ўзини тушуниш, ўз-ўзини англаш, ўзини-ўзи 

бошқариш, ўз-ўзини назорат қилиш ва ўз-ўзини баҳолаш демакдир. 

Педагог шахсининг билимдонлиги талабаларни самарали бошқаришнинг 

муҳим омили ҳисобланади. Педагогнинг билимдонлик қирраларини қуйидаги 

гуруҳларга ажратиш мумкин: 

1. Касбий билимдонлик педагогик фаолиятини мукаммал йўлга қуйиш 

учун тўла маълумотлар, билим ва малакаларга эга бўлиши. 

2.  Услубий билимдонлик – билган нарсалари, мавзу бўйича 

маълумотлар, топшириқларни тез, тўғри ва тушунарли тарзда талабаларга 

етказа олиш қобилияти. 

3. Ижтимоий-психологик билимдонлик – талабалар билан ишлаш, улар 

билан тил топиша олиш, гуруҳни уюштира олиш, уни яхши ишлашга сафарбар 

қила олиш, ўзидаги лидерлик сифатларини тўла намоён эта билиш қобилияти. 

Педагогнинг касбий компетенцияси педагогик (ўқув ва тарбия) жараённи 

самарали, муваффақиятли ташкил этилишини таъминлайди. Касбий 

компетенцияга эга бўлиш учун педагог ўз-ўзини изчил ривожлантириб боришга 

эътиборни қаратиши зарур. 

